
Gutahura Bibiliya  # 3  Uburyo bwo Kwiga Bibiliya
Twisunze umurongo wo gufata ku mutwe kuri iki cigwa, ni ijambo canke ubutumwa bw’ubuntu bwayo bushobora kwubaka abantu b’Imana no kuduha iragi.  Tubivuze mu bundi buryo, Imana ikoresha Bibiliya kugira ngo iduhe gukura mu buryo bw’impwemu, inkomezi n'umugisha buhoro buhoro mu buzima bwacu. 
Bibiliya ihindura ubuzima bw’abantu b’Imana bukaba bwiza cane.  Inkuru ikurikira ivuga ukuri kw’ivyabaye yakuwe mu gatabo citwa, How to Study the Bible (Ingene Twokwiga Bibiliya), canditswe na Richard W. Dehaan kandi yasohowe na Radio Bible Class, Grand Rapids, MI, USA. 
Hariho impamvu nyinshi zituma kwiga Bibiliya bishobora kubamwo inyungu cane, ariko nza gutanga impamvu imwe gusa.  Aho Ivyanditswe Vyera bimaze gushika ni ubushobozi bumaze guhindura ubuzima.  Iyo ubutumwa bwiza buvuzwe kandi bukizerwa, buzana impinduka mu buzima bw’abagabo n'abagore, abahungu n'abakobwa, kandi imyitwarire y’ikibano ikaduzwa mu rwego rushasha no mu vyo kwifata runtu.  Akarorero kamwe ni ikintu cabaye muri Kahise, cabaye urufatiro ku nkuru izwi cane Mutiny on the Bounty.  Iyo ngorane iguma ari igishingantahe gitangaje ku vyo Bibiliya ishobora gukora.  Mu 1789, umugwi rw’abagendera ku mazi b'Abongereza bari bamaze amezi atandatu mw’ibahari y’izinga y’amaja epfo bahisemwo kugumayo.  Barigumuye kuri kapiteni wabo bamushira mu bwato bwuguruye.  Umurwi ujejwe guhana wo mu Bwongereza wafashe 14 mu bagumutse rwimurira icenda muri bo ku rindi zinga aho bashinze ubukoloni bushasha. 
Mu gitabo citwa Encyclopedia Britannica, hatubwira ko abo bantu bagumutse ku buryo bwihuta kandi babaye abateye ubwoba ku buryo ubuzima bwaho bwahindutse nk’i kuzimu ngaha kw’isi.  Bamaze kwiga gutandukanya whiski n’igiterwa kama, bibereyeho ubuzima bwo gushwana, kuborerwa no guhohoterana. Amaherezo, abagabo bose uretse Alexander Smith, barapfuye; yasigaye wenyene hamwe n’umugwi w’abagore kavukire (ubwoko butandukanye) n’abana. 
Inyuma y’aho habaye ikintu ciza.  Hatowe Bibiliya mw’isandugu ishaje yari mw’ ibahari, Smith yarayisomye arayizera.  Yegeranije abagore n'abana bamukikije, abigisha Ijambo ry'Imana.  Inyuma y’imyaka 20, ubwato bw’abanyamerika bwagendeye iryo zinga, baca bahasanga umuryango w’abakristo.  Aho hantu, nta ndwara, nta bugizi bwa nabi, nta busazi, nta kutiga, nta kaborerwe vyaharangwa.  Imibanire y’abantu baho yari myiza cane ku buryo ata rwego rujejwe kwubahiriza amategeko rwari rukenewe.  Iryo zinga ryasa na paradizo nto.  Ni igiki cazanye iyi mpinduka itangaje?  Gusoma Bibiliya Gusa, kuyizera, no kuyishira mungiro. 
Bibiliya izokora ivy’inkomezi mu buzima bwawe, nk’uko vyabaye mu migwi mito y’abantu kw’izinga Pitcairn.  Intumbero y'uru rukurikirane rw'inyigisho, ni ukuguha incamake ya Bibiliya yose, hamwe n'ingingo zimwe zimwe zizogufasha kuyitahura.  Uko uzorushiriza gukura mu gutahura, Bibiliya izogenda ikwubaka, kandi bizoguha kugira umugabane mu bantu bose bejejwe.
Umurongo wo gufata ku mutwe muri kino cigwa ni Ivyakozwe n’Intumwa (Ivyak.) 20:32

Kwiga Ijambo ry'Imana Bizozana Gukura n’Umugisha
Imbere yo gusuzuma ingingo ngenderwako zimwe zimwe zerekeye kwiga Bibiliya, tuzoraba imirongo imwe imwe yerekana ko Imana yasezeranije gukora biciye mw’ijambo ryayo.
1.  Mukugira isubiramwo, soma 2 Tim. 3:16, 17.  Andika ibintu bine Ijambo ry'Imana rimaze. 
(1) _______________________________________  (2) ________________________________________
(3) _____________________________________  (4) __________________________________________
Ku murongo wa 17.  Ni izihe ngaruka zizoba kuri abo biga ijambo ry’Imana mu bwizigirwa?  ___________
______________________________________________________________________________________
2.  1 Abo i Tesalonike 2:13   Paulo yashimiye abantu b’I Tesalonike kuko bemeye inyigisho ziwe nk'Ijambo ry'Imana.  Uravye mu mpera z’uwu murongo, ni igiki Ijambo ry’Imana rikora? 
______________________________________________________________________________________
3.  Soma Yosuwa (Yos.) 1:1-9  __ (tik)
4.  Yos. 1:8.  Igitabo c'Ivyagezwe cerekeye ibitabo bitanu vya mbere vya Bibiliya vyanditswe na Mose.  Mu gihe ca Yosuwa iyi yari Bibiliya y’Ihanga rya Isirayeli.  Twisunze umurongo wa 8, ni igiki Imana yari yasezeraniye Yosuwa mu gihe yari gushobora kwiga iki gitabo akongera akakizirikana? 
______________________________________________________________________________________
5.  Zaburi 119 (Zab.) ivuga vyinshi bijanye n’ijambo ry'Imana hamwe n'ingaruka zaryo mu buzima bwacu.  Wisunze ino mirongo yo muri Zaburi ya 119,  niwishure ibi bibazo. 
v. 9  Ijambo ry'Imana rizokora iki?  _________________________________________________________
v. 11  Ijambo ry’Imana rizodufasha gute?  ____________________________________________________
v. 98  Amabwirizwa y’Imana ashitsa iki?  ____________________________________________________
v. 100  Ni iyahe ngaruka yo kwumvira ijambo ry’Imana?  _______________________________________
v. 105  Ijambo ry’Imana rivugwa gute?  _____________________________________________________
_____________________________________________________________________________________
6.  Soma Zaburi 1 __ (tik)
7.  Zab. 1:3  Erekana ubuzima bw’umuntu ahimbarwa n’ivyagezwe vy’Uhoraho (v. 2) akabishira ku mutima ku murango no mw’ijoro.  ____________________________________________________________________
Imana yaduhaye Ijambo ryayo, Bibiliya, kugira ngo itwigishe, yongere kandi iturongore.  Igihe twiga kandi tugashira umutima kw’Ijambo ryayo, tuzokura twongere tubone amahoro, ituze, umugisha n'inkomezi z'Imana.

Ingingo Indwi Nyamukuru zo Kwiga Bibiliya
Ingingo #1:  AbizeraYesu Kristo gusa nk’Umukiza wabo ni bo bonyene bashobora gutahura Bibiliya mu buryo bwuzuye. 
8.  Yohana 3:3  Ni igiki gikenewe kugira tubone ubwami bw’Imana?  ________________________________
______________________________________________________________________________________
Ijambo kubona risobanura kuraba mu buryo bwo gutahura.  Umuntu atavutse ubwa kabiri ntashobora gutahura.
9.  1 Kor. 1:18  Ni gute abatarakizwa (abahona) biyumvira inkuru y’umusaraba?  _______________________
10.  2 Kor. 4:3-4  Muri ino mirongo Satani agereranywa n’imana y’iyi si.  Abatizera yabakoreye iki?  
_____________________________________________________________________________________
11.  Soma Matayo (Mat.) 13:1-9, 18-24  __ (tik)
12.  v. 19  Igihe umuntu yumvise ijambo ry’Ubwami ntaritahure, wa mubi aca akora iki?  _________________
_____________________________________________________________________________________
Ivyanditswe bivuga ko Satani akora kugira ngo ayovye ubwenge bw’abatizera ukuri kw'Ijambo.  Vyongeye kandi, umunyavyaha ntashobora gutahura ukuri kw’Imana (Rom.8:7). 
13.  Abaroma 8:5-8  Ni hehe abadakijijwe (abaganzwa na kameremere k’umubiri) bashize ivyiyumviro vyabo?
v. 5  ____________________________________________
v. 7  Ni gute ivyiyumviro vy’akameremere vyakira Imana?  _____________________________________
14.  1 Kor. 2:14.  Hano umuntu adakijijwe avugwa nk’umuntu asanzwe. Wisunze uyu murongo, ni gute umuntu 
adakijijwe abona ukuri kw’ivy’impwemu (ivya Mpwemu w’Imana)? ________________________________
Abatizera bize barashobora gusoma Bibiliya bakamenya ico ivuga.  Barashobora kwerekana ibiyirimwo no kwigisha abandi ibiyirimwo.  Ariko abavutse ubwa kabiri bonyene, bakaba bazima mu Mana, kandi bigishijwe na Mpwemu Yera, ni bo bashobora kumenya no kwakira insiguro yayo.  

Ingingo #2:  Mpwemu Yera aba mu bizera bose kandi adufasha gutahura Bibiliya.
15.  Soma Yoh. 14:15-26 __ (tik)  v. 17  Mpwemu Yera ahabwa irihe zina? ___________________________
v. 26  Ni ibihe bintu bibiri Mpwemu Yera yokorera abigishwa ba Kristo?  (1) ________________________
(2) ___________________________________________________________
16.  Soma Yoh. 16:13-15  __ (tik)
v. 13a  Mpwemu Yera yokorera iki abigishwa?  ________________________________________________
v. 14-15  Ni ivyahe bindi yobakorera?  _______________________________________________________
17.  Soma 1 Kor. 2:6-16  __ (tik)
18.  v. 6-9  Paulo avuga ukuri yari yarahishuriwe.  v. 10 Ni nde yari yarahishuye uku kuri? __________________
19.  Ku v. 12, kubera iki Imana yaduhaye Mpwemu Yera?  __________________________________________
________________________________________
Igikorwa ca Mpwemu Yera co kwigisha Intumwa 12 na Pawulo cabafashije kwandika Bibiliya.  Kubera yuko ubu Bibiliya yuzuye, Mpwemu Yera aradufasha kuyitahura, kugira ngo tumenye ivyo Imana yatugabiye.

Ingingo #3:  Mpwemu Yera atanga gutahura ku bashaka kwumvira.
Birashoboka ko ufise uburambe bwo gutegura abandi mu kazi runaka.  Birashoboka ko wamenyereje umugwi wa siporo canke wamenyereje abantu bashasha mu kazi.  Iyo wigisha abandi, ikintu nyamukuru ca kamere muntu kiranyaruka kugaragara.  Abantu bamwe barashaka kwigishwa.  Barumviriza bakongera bagashira mu ngiro ivyo bize.  Ariko, abandi ntibakurikira neza kandi ntibanashire mu ngiro.  Nk’umwigisha canke umumenyereza, ni uyuhe muntu woba wipfuza gukorana na we?  Ni nde azoshira umutima cane ku vyo wigisha?  Mubisanzwe, ni wawundi inyigisho zihindura kandi anabishaka. 
Hariho itegeko risa naryo rikorera mu buryo bw’impwemu.  Mu gihe abakristo bose bahamagarirwa gukura biciye mu kwiga no gukora imyimenyerezo y’ivy’impwemu, Imana itanga gutahura cane kuri abo bipfuza kandi bafise ubushake bwo kwiga no kwumvira. 
20.  Mat. 7:6  Ni igiki abakurikira Yesu Kristo babuzwa gukora?  ___________________________________
____________________________________________________________________________________
Ibintu vyera n’imaragarita vy’uyu murongo bivuga ukuri kwa Mpwumu kuva ku Mana.  Imbwa n'ingurube nizo zidafise inyungu nyazo.  Babaza ibibazo hanyuma bakakira inyishu ariko bakazihonyanga munsi y’inzara zabo. 
21.  Mat. 7:7-8  Iyi mirongo irashobora no gukoreshwa mu kwiga Bibiliya.  Vuga muri make aya masezerano mu majambo yawe bwite.  _______________________________________________________________
_____________________________________________________________________________________
22.  Imigani 3:5-6  Ni irihe tegeko ryatanzwe?  __________________________________________________
_____________________________________________________________________________________
Ni irihe sezerano ritangwa mu gihe twumviye?  ______________________________________________
23.  Soma Zab. 25:1-15  __ (tik)
24.  Twisunze muri v. 12-15.  Kwubaha Imana ni ugutangarira no gutinya kubaho ubuzima buyigarariza.  Uku gutinya Bibiliya itubwira kuturongorera gutinya ukutayubaha.  Andika amasezerano abiri ayo ari yo yose 
yahawe uwubaha Imana.  (1) ____________________________________________________
(2) ___________________________________________________________
25.  Soma Yoh. 7:14-17  __ (tik)  Muri iki gice Yesu Kristo yariko yigisha mu rusengero.  Ni ikihe kibazo 
Abayuda bibajije hagati yabo?  _____________________________________________________________
v. 17  Yesu yavuze ko ikintu gitegerezwa kwubahirizwa mu gihe abantu bagomba gutahura ico bashaka.  Ico kintu ni ikihe?  __________________________________________________________
Imana ibwira abayubaha… (Zab. 25:14)		Nihāba hari uwugomba gukora ivyo uwo akunda, azomenya izi nyigisho, ko zavuye ku Mana, canke ko ndabivuga ndavyigeneye.  (Yoh. 7:17)
Mpwemu Yera azokwigisha abantu bubaha Imana kandi bipfuza kuyumvira.

Ingingo #4: Umwami Yesu n'urupfu rwiwe ku musaraba ku bw’ivyaha ni ukuri nyamukuru kwa Bibiliya.

26.  Yoh. 1:45 Ukurikije uyu murongo, ni nde yoba yaranditse kuri Yesu Kristo? ________________________
27.  Yoh. 5:39  Ijambo ivyanditswe muri uyu murongo rihagarariye Isezerano rya Kera.  Ni ibihe bintu bibiri rivuga?  (1) ____________________________________________
(2) _________________________________________________
28.  Soma Luka 24:13-27, 44-45  __ (tik)
29.  v. 27  Aba bigishwa babiri Yesu yabasiguriye iki?  _____________________________________________
30.  v. 44  Ibintu vyanditswe vyerekeye Yesu vyari hehe?  __________________________________________
_____________________________________________________________________________________
Aya mazina atatu, Ivyagezwe, Zaburi, Abavugishwa, yari imvugo isanzwe yerekeza kw’Isezerano rya Kera ryose.  Yesu Kristo yigishije ko Isezerano rya Kera ryamuvuzeko haba mu buvugishwa no mu bimenyetso.  Akarorero, umwana w’intama wa Pasika muri Kuvayo 12:1-l4 ni ikimenyetso ca Yesu, Umwana w’intama w’Imana yari kubagwa (kwicwa) kubw’abanyavyaha (1 Kor. 5:4-8). 
Muri Yoh. 14:26 Yesu yigishije abigishwa biwe ko Mpwemu Yera azoza kandi azobibutsa ivyo nababariye vyose.  Urwo rwari urufatiro rwo kwandika ubutumwa bwiza bune: Matayo, Mariko, Luka na Yohana.  Hanyuma muri Yoh. 16:13, Mpwemu Yera na we azobarongora mu kuri kwose.  Ibi vyavuga ihishurirwa rishasha ritari bwatangwe, ni naryo ryabaye urufatiro rw’ukwandika ivyete.  Mpwemu Yera azobamenyesha ibigira bize.  Ibi vyerekeye ubuvugishwa bw’ibihe bizoza bwo mw’Isezerano rishasha. 
31.  Yoh. 16:14-15  Mpwemu Yera azovuga ibiva kwa nde, kandi vyerekeye nde? _______________________
32. Soma Kol. 1:15-19  __ (tik).    v. 18b  Ni ikihe cipfuzo ca Data kuri Yesu Kristo?  _____________________
___________________________________________________________________
· Yesu Kristo ni we rufatiro nyamukuru rwa Bibiliya. 
· Isezerano rya Kera ryerekana ukuza kwiwe. 
· Ibitabu bine vy’ubutumwa bwiza bivuga inkuru yo kuza kwiwe. 
· Ivyete bitanga insiguro yo kuza kwiwe. 
· Ivyahishuwe bitubwira ko agiye kugaruka.

Ingingo #5:  Ibivugwa muri Bibiliya bitegerezwa gutahurirwa mu nkikuro y’igisomwa. 
Mu gihe woba wakiriye ikete rivuye ku mugenzi wawe ugasoma aya majambo:  Mfise uruhagarara n’ubwoba ko ngiye gukora ikintu kibi,ushobora gushika ku ndunduro kandi ukaba maso cane.  Dufate ko woraba witonze gose ugasubiramwo gusoma ivyo yanditse: “Ejo haheze nariko ndaraba ireresi ku mboshakure kandi nk’uko umukinyi mukuru w’intwari w’iyo reresi yabivuze: Mfise uruhagarara n’ubwoba ko ngiye gukora ikintu kibi,' hanyuma nca numva urwamo rwinshi giturumbuka , nca mbura iherezo ry'iryo reresi.”  Ubu wari kuba ufise ugutahura gutandukanye n’ivyo umugenzi wawe yariko aravuga.  Ni ko bimeze no muri Bibiliya.  Bibiliya ibwirizwa gusomwa no kwigwa cane nk’ibindi bitabo.  Ni ukuvuga, dutegerezwa gukurikiza amategeko y’indimburo n’ukuri kandi tugafata ivyavuzwe ufatiye ku nkikuro vyandikiwemwo.  Buri gihe uze wibaza:  
Ni nde ariko avuga?
Bariko babwira ba nde?
Ni ryari bariko baravuga?
Bariko bavuga ivyerekeye iki?
33.  Koresha intumbero y’inkikuro mu Ivyak. 20:16-21 uce wishura ibi bibazo bikurikira:
Ni nde ariko avuga?  ____________________________________________________________________
Ariko abwira nde?  _____________________________________________________________________
Ni ryari ariko aravuga (v. 16-17)?  ________________________________________________________
Ariko avuga ivyerekeye iki?  _____________________________________________________________
Ingingo #6:  Gusigura Bibiliya twisunze uko yanditswe kiretse iyo inkikuro ivuga ukundi.
Insobanuro yubahiriza ukwo vyanditswe, ni ingingo ngenderwa mu kwiga Bibiliya.  Buri gisomwa cose gitegerezwa gusobanurwa ku buryo kigumana insiguro yaco kiretse inkikuro canke imvugo yerekana ikimenyetso cavyo.  Uwundi muntu yavuze neza: Namba insiguro uko yanditswe yumvikana, yireke ukwo nyene, bitabaye ivyo uzoruhira gutanga insiguro itumvikana.  Imana yavuganye natwe ikoresheje ururimi rw’abantu.  Yavuze neza ico yashaka kuvuga, kugira dutahure Bibiliya neza.
34.  Shira mu ngiro gusobanura uko vyanditswe.  Raba neza usome witonze 1 Yoh. 5:11-13.  Andika ibintu bitatu iki gice cigisha. 
(1) ___________________________________________________________________________________
(2) __________________________________________________________________________________
(3) __________________________________________________________________________________
35.  Ef. 4:25-32  Andika ibintu 5 Imana yiteze kubizera Kristo.
v. 25 ____________________________________________________________________
v. 26 ______________________________________________________________________________
v. 27 ______________________________________________________________________________
v. 28 ______________________________________________________________________________
v. 29 ______________________________________________________________________________
Bibiliya itegerezwa gutahurwa neza.  Nimba ibimenyetso canke imvugo ifobetse vyakoreshejwe, inkikuro izobigaragaza. 
36.  Yes. 55:12  Mu Bwami bwa Mesiya buzoza, imisozi n'uturambi bizokora iki? _______________________
_______________________________  Ibiti navyo?  __________________________________________
Biragaragara ko aya majambo ari imvugo ifobetse kandi agamije kwerekana icubahiro igihe umuvumo uzovaho; kandi vyose bikaba mu rutonde rw'Imana.  Inyifato yacu ya mbere ikwiye kuba ukwemera Bibiliya uko iri mu kuyiha agaciro.  Nimba imvugo ifobetse canke ibindi bikoresho vy’imvugo bikoreshwa, bizogaragarira mu nkikuro. 

Ingingo #7:  Mugabure neza Ijambo ry’ukuri. 
37.  Imana yoba itanga amategeko yerekeye ibifungurwa vyacu?  Raba kuri buri gice mw’ibi bikurikira hanyuma uvuge ico dutegetswe ku vyerekeye imfungurwa.  
Ita. 1:29  ____________________________________________________________________________
Ita. 9:3  _____________________________________________________________________________
Abalewi 11:3-8  ______________________________________________________________________
1 Tim. 4:3-4  _________________________________________________________________________
Ni kubera iki hariho itandukaniro mu mategeko y'Imana agenga ibifungurwa?  Inyishu nuko mu bihe bitandukanye muri kahise Imana yatanze amategeko yagiye ahishura ukuri kw’impwemu.  Gutahura iki kintu no kumenya ibice n’impamvu y’impinduka mu vyanditswe ni ngirakamaro mu gutahura Bibiliya.  Ubu ni uburyo bwo kugabura canke gukoresha neza Ijambo ry’ukuri (2 Tim. 2:15).  Mu cigwa cacu gikurikira tuzokwiga iyi ngingo ngirakamaro mu buryo bwuzuye. 

Ibuka izi ngingo 7 zo kwiga Bibiliya:
(1) Abazi Yesu Kristo nk'Umukiza wabo ni bo bonyene bashobora gutahura Bibiliya mu buryo bwuzuye.
(2) Mpwemu Yera aba mu bizera bose, ni we adufasha gutahura Bibiliya.
(3) Mpwemu Yera atanga gutahura ku bashaka kwumvira.
(4) Umwami Yesu Kristo n'urupfu rwiwe ku musaraba kubwo ivyaha vyacu, ni ukuri ngenderwako kwa Bibiliya.
(5) Ibivugwa muri Bibiliya bitegerezwa gutahurirwa mu nkikuro vyavugiwemwo.
(6) Sobanura Bibiliya wisunze uko iri.  Iyo ibimenyetso canke imigani bikoreshejwe, inkikuro izovyerekana.
(7) Mugabure neza Ijambo ry’ukuri.  Menya igaburwa ngirakamaro ry’ivyanditswe.

38.  Andika umurongo wo gufata ku mutwe kuri kino cigwa: Ivyak. 20:32.  ____________________________
_____________________________________________________________________________________
_____________________________________________________________________________________

Ivyanditswe vyera vyose vyakuwe muri: Bibiliya Yera © 2018,  Société Biblique du Burundi

Kwiyandikisha utumbereye kuzohabwa urupapuro rw’umutsindo, usabwa kwuzuza ibi bikurikira ukoresheje INDOME NKURU.  Icigwa uzokirungikirwa inyuma yo guheza kugikosora.  
Inomero ya Karangamuntu  ____________________________________________  Igenekerezo_____________________,  20 ______
Izina: _____________________________________________  Amatazirano _______________________________________________
Aho uba: ___________________________________________  Igisagara/Umuji: ___________________________________________
Intara: __________________________________________________  Agasandugu k’amakete: ________________________________
Igihugu: _____________________________________  Terefone #:  +________   ____________________________
Koresha iki kibanza aha munsi mu kutwandikira ikibazo cose woba ufise canke ico ushikiriza.

